
 वैशंपायन ह्मणतो - कोणा एका काळीं दुष्यंतराजा हस्ति, अश्व, रथ, आणि पदाति, अशी चतुरंग सेना व गदा, खड्ग, बाण, इत्यादि नानाप्रकारची शस्त्रे बरोबर घेऊन हजारों पशूंनी युक्त अशा मोठ्या अरण्यांत मृगयेकरितां गेला. राजा अरण्यांत जावयास निघाला त्या वेळेस वीरांच्या सिंहनादानें, रथांच्या घडघड आवा- जानें, घोड्यांच्या खिंकाळण्यानें, नगाऱ्यांच्या आवाजानें, तसेंच नानाप्रकारच्या वाद्यघोषांनीं, फारच मोठा कलकलाट होऊन गेला. राजवाड्याच्या गच्च्यांवर व माड्यांवर बसून स्त्रिया राजाच्या स्वा- रीची शोभा पाहून परस्पर बोलूं लागल्या कीं, दैत्यांशी युद्ध कर- ण्यास ज्या वेळेस इंद्राची स्वारी निघते, त्याप्रमाणें आजचा थाट आहे. आज दैत्य जरी राजाबरोबर युद्ध करण्यास आले, तरी त्यांचे कांहीं एक चालणार नाहीं. याप्रमाणे पुष्कळ स्तुति करून त्यांनी राजाच्या मस्तकावर पुष्पवृष्टि केली. त्याचप्रमाणे मोठ- मोठे ब्राह्मणहि स्वारी पाहून खुश झाले, आणि राजाची स्तुति करूं लागले. अशा मोठ्या थाटानें सुवर्णाच्या रथांत बसून राजाची स्वारी चालली. त्या वेळेस ब्राह्मण, क्षत्रिय, वैश्य, शूद्र, इत्यादि सर्व राजाच्या मागून चालले. परंतु नगराबाहेर गेल्यावर राजानें सर्वोस परत जाण्यास सांगितलें आणि आपण सैन्यासहव- र्तमान पुढे चालला. सैन्याच्या शब्दानें सर्व आसपासचा प्रदेश
दणाणून गेला.

 अशा समारंभानें राजा चालला असतां, इंद्राच्या नंदनवना- प्रमाणे सुशोभित असें एक अरण्य त्यानें पाहिलें. त्यांत बेल, खैर, कवठ वगैरे वृक्षांची दाट झाडी होती. जिकडे तिकडे पर्वतांचे कडे तुटलेले आहेत; कोणी मनुष्य दृष्टीस पडत नाहीं; कोठे पाणी सांपडत नाहीं; जिकडे तिकडे सिंह, वाघ, लांडगे, ह- रिण, इत्यादि वनपशु मात्र फिरत आहेत; अ पाहून चोहोंक- डून त्या बनास वेढा घातला. तेव्हां सर्व पशूंची त्रेधा उडून गेली. ते जिकडे जिकडे वाट सांपडेल तिकडे तिकडे पळू ला

